
Chev. Mario Coleiro 0.5.J.

Bhal kull knisja parrokkjali ohra f’pajjizna, il-Knisja tas-Salvatur ta’ Hal
Lija hija mzejna b’bosta opri artistici 1i akkumolat fiha mal-moghdija taz-
zmien. Hafna minn dawn l-opri jirriflettu l-imhabba u d-devozzjoni li I-poplu
ta’ Hal Lija minn dejjem kellu lejn Gesii Salvatur u l-knisja Tieghu. Haga
impressjonanti hija n-numru ta’ ismijiet ta’ artisti maghrufa 1i hadmu xoghol
f’din il-knisja. Xogholhom jinsab kollu kustodit b’ghozza kbira fil-knisja
li jaghmilha post tassew interessanti u ta’ valur artistiku. Il-binja tal-knisja
nnifisha hija opra ta’ arti fl-arkitettura. Din inbniet fis-seklu sbatax fuq il-
pjanta ta’ Giovanni Barbara meta 1-Barokk kien fl-aqwa tieghu f’pajjizna.
Fiha naraw simetrija u tqassim perfett. Il-kwadru titulari huwa bic¢ca xoghol
tajba hafna tal-pittur Kalabriz Mattia Preti. Il-kwadru tal-Madonna tar-
Ruzarju huwa xoghol ta’ Alessio Erardi, filwaqt li Guzeppi Hyzler pitter
il-kwadru tal-Madonna tal-Karmnu. Francesco Zahra pitter is-sotto kwadru
tal-Anglu Kustodju li jinsab fuq l-artal tar-Ruzarju. Il-kwadru tal-Kurcifiss
tpitter minn Guzeppi Cali fil-1891, Ii pitter ukoll il-kwadru ta’ I-Immakulata
Kuncizzjoni. Dan pitter ukoll il-koppla u s-soqfa tal-knisja. Il-kwadru devot
ta’ San Bastjan u San Rokku tpitter minn Guzeppi D’ Arena fil-1710 u sewa s-
somma ta’ 45 skud. Insibu wkoll il-kwadru tal-Madonna ta¢-Cintura I tpitter
minn Guzeppi Calleja. Zewg kwadri ohra zghar, izda li huma tajbin ferm,
juru 1il San Gwann I-Evangelista u lil San Gwann ta’” Alla. Dawn tpittru mill-
pittur Antoine Favray. Kwadru iehor 1i hareg mill-idejn ta’ pittur maghruf
huwa I-kwadru ta’ San Alfons li tpitter fil- 1877 minn Lazzru Pisani. L-apside
tal-kor tal-knisja hija meqjusa bhala wahda mill-agwa xoghlijiet tal-pittur
Ignazio Cortis li hadima bhala affresk fil-1873. L-istess pittur pitter ukoll
l-apside tal-kappeluni. Fl-oratorju nsibu kwadru li juri l-qawmien mill-mewt
ta’ Lazzru 1i huwa xoghol ta’ Stefano Erardi. Fis-sagristija nsibu numru ta’
kwadri li juru lil diversi kappillani, wiched minnhom dak tal-Kappillan Dun
Karm Lia, u dan tpitter mill-pittur Rafel Bonnici Cali. Il-kwadru ta’ Mons.
Angelo Fenech tpitter minn Aldo Micallef Grimaud fl-1962. Artisti ohra

hadmu xoghol f’diversi ogsma ta’ l-arti
bhal nghidu ahna l-iskultura u x-xoghol ta’
statwarji bhal Karlu Darmanin li fl-1864
hadem il-vara titulari tas-Salvatur li hija
megqjusa bhala l-kapolavur tieghu. Mastru
Vincenzo Vassallo hadem il-bradella u
l-bankun tal-vara fI-1926 fuq disinn tal-
Perit Alfredo Zammit li kien minn Hal
Lija stess. Pawlu Dimech iddisinja t-tuzell
tal-knisja, filwaqt li Pietro Scotti kien 1-
argentier li fil-1719 hadem l-isfera artistika
li tintuza fil-festi f’din il-knisja. Is-sedji
tal-kor huma bi¢ca xoghol tajba hafna u
megqjusa fost l-ahjar li nsibu f’Malta. Dawn
saru fuq disinn ta’ Pietru Pawl Troisi fI-
1728. Fuq insibu gallarija sabiha ta’ I-injam
al-kmisje mahduma fuq disinn ta” Mastru Nazju

Portelli. [l-marmista Mikiel Buhagiar
kesa I-art tal-presbiterju u l-kor b’irham fuq disinn ta’ Luigi Engerer. Fuq
il-fontispizju tal-fa¢éata naraw bust tal-bronz li juri lil Gest Kristu u 1i sar
fuq disinn ta’ Antoine Agius tal-Birgu.

iovanni Barbara, I-
parrokkjali

Bhal ma tistghu taraw fost dawn li semmejna nsibu whud mill-agwa
ismijiet ta’ nies maghrufin fil-qasam ta’ I-arti f’pajjizna. Bix-xoghol taghhom
zejnu din il-knisja u poggewha minn ta’ quddiem ghall-mertu ta’ kollezzjoni
ta’ arti sagra li tigbor fiha. Jalla fil-futar nibqghu nghozzu dan il-patrimonju
1i nsibu fil-knejjes taghna u nibqghu nindukrawh u niehdu hsiebu biex bhal
ma’ gawdejnieh ahna jkunu jistghu jgawduh il-generazzjonijiet futuri.




